
地遍的修習方法

【一】、《集異門足論》
1.1 定義 



1.1.1
卷19，(大正26，447a25)

十遍處者云何為十?具壽當知，地遍一想如是上下、傍布、無二、無邊無際，是第一遍處。

1.1.2
卷19，(大正26,447c,22)

言上下者，謂上下方；言傍布者，謂東南等；言無二者，謂無間雜；無邊無際者。謂邊際難測；是第一者，謂諸定中漸次順次相續次第數為第一；言遍處者，謂此定中所有善色受想行識皆名遍處。

1.2 如何修習 – 地定

卷19，(大正26，447b12-447c3)
問：地遍處定加行云何? 修觀行者由何方便，而能證入地遍處定？

答：

1.2.1〔注意事項〕

1. 於此大地彼彼方所，若高、若下、若刺、若杌、若鹹、若榛、若險、若穢，如是等處皆不思惟。

2. （若）隨取一相以勝解力，繫念思惟假想觀察安立信解是某地相；彼由於此以勝解力繫念思惟假想觀察安立信解是某地故，心便散動馳流諸相，不能一趣繫念一境。…

1.2.2〔過程〕

1. 於此大地彼彼方所，平坦顯了猶如掌中，具淨園林可愛樂處。

2. 為攝散動馳流心故，於一地相繫念思惟，謂此是地非為水等，思惟此相精勤勇猛，

乃至令心相續久住。…

3. 精勤數習此加行已，復進修行此定方便。…心便安住、等住、近住。

4. 相續一趣繫念一境，思惟此境定是地相，無二無轉能入地定，而未能入地遍處定。
1.3 如何修習 – 地遍處定

卷19，(大正26，447c3-447c22)
問：若此未能入地遍處定者，地遍處定加行云何？修觀行者由何方便，乃能證入地遍處定？
答：

1.3.1〔注意事項〕

即依如前所入地定，令心隨順調伏趣向，漸次柔和、周遍柔和，一趣定已復想此地，漸次增廣東南西北遍皆是地彼想此地。…故心便散動馳流諸相，不能一趣繫念一境。

1.3.2〔過程〕

1. 為攝散動馳流心故，於遍地相繫念思惟此遍是地非遍水等。思惟此相精進勇猛。乃至令心相續久住。…

2. 精勤數習此加行已，復進修行此定方便。…心便安住、等住、近住。

3. 相續一趣繫念一境，思惟此境遍皆是地，無二無轉，從此乃入地遍處定。

【二】、《解脫道論》

2.1 問地幾種？何地取相可修？

卷4，(大正32，412c6)

· 自相地　－　堅為自相地界

· 造作地　－　手自掘、教人掘，造作所成

於自相地不應作意，應除白黑赤…如明相現當取其相。

2.2 云何名不作地？

卷4，(大正32，412c14)

處處平坦，離於草莽，無諸株杌，於其眼境當令起心，是名地想，是謂不作地。

2.3 云何作曼陀羅？

卷4，(大正32，412c19)

初從當觀寂寂，或於寺舍、或在石室、或在樹下…如是處皆遠一尋，灑掃清潔…於處所如明相現時，土色使與地性得相發起…取於器物以水和土…取其衣帊濟漉泥滓…不近不遠以規作圓…以泥泥地不雜餘色…未燥當覆守護，若至燥時，以異色界其外，或如米篩大…

本師所說：最勝圓作曼陀羅；若於衣、若於板、若於壁處，皆作曼陀羅，於地最勝，如是先師所說。

2.4 云何修地法？

卷4，(大正32，413a4)
2.4.1. 觀欲過患、觀出離功德。

2.4.2. 心生信、生恭敬…身不懈惓，心無怠惰。

2.4.3. 應作勇猛，去曼陀羅不遠不近，如軛如尋遠…結跏趺坐…閉眼小時，除身心亂…小開眼，彷彿令觀曼陀羅，彼坐禪人現觀曼陀羅形。

2.4.4. 以三行取相：以等觀、以方便、以離亂。

1. 以等觀　－　非大開眼、非大閉眼…唯專心住曼陀羅，為心住故，當觀如人映鏡，見其面像，依鏡見面，面從鏡生。…見其定相，依曼陀羅起，是故當觀「等觀取相」。

(大正32，413b13)

2. 以方便　－　四作意方便：內隔、滿方、轉、遍滿
（大正32，413b22）

3. 以離亂　－　最速作精進、最遲作精進、最高、最下（大正32，413b28）

2.5 卷4，(大正32，413c19)

起名相者有二種：謂取相、彼分相。


· 取相：不散心現觀曼陀羅，從曼陀羅起想，如於虛空所見，或時遠或時近…不以眼觀曼陀羅，以作意方便取相起。…從彼作多故，彼分相起。

· 彼分相：若作意時，隨心即現，非見曼陀羅後生心念，但作心閉眼如先所觀。
【三】、《釋禪波羅蜜次第法門》

3.1 卷10，(大正46，545a23)

今明十一切處，即為二意：一明階位，二辯修證。

第一明階位者，十一切處初八色一切處位在第四禪中；次第九空一切處位在空處；第十識一切處位在識處，所以前三禪中不立一切處者。…

第二次明修證，行者住第四禪中以成就自在勝色，爾時應用念清淨心捨七種色直念青色，取少青光焰相如草葉大，一心緣中即與少青相應，觀心運此少青遍照十方即見光明隨心普照，一切世間皆見青相遍滿，停住不動如青世界，是名青一切處。…
3.2 卷10，(大正46，545b17)

行者若欲修一切入，既得一切處成，當以一切處為本，然後用善巧觀心於青一切中，令黃赤白等皆入其中，不壞青之本相，而能於青色之中具見餘色，是則略說一切處、一切入竟。
� 比對《大毘婆沙論》卷85的青遍定義。


於一切青若上、若下、若傍、無二、無量，起一青想是初遍處。一切青者，謂諸青色若小、若大總名為青；上者，謂上方；下者，謂下方；傍者，謂四方、四維；無二者，謂純青相無餘間雜；無量者，謂無邊際；起一青想者，謂由勝解作意於一切處起一青想；是初遍處者，初謂名數次第在初，或入此定次第在初遍處，謂入此定時，所有善色受想行識總名遍處。


(大正27, 441a,26~b,4)

